
RD MINISTER

RD Minister Prof Lalnilawma’n khawvel changkanna mila inher rem zel a tul
tith sawiin kuthnathawh kawngah hmasawnna tha zawk a awm theith nan tunlai
thiamna hman tangkai thiam a pawimawh thu a sawi.

Minister hian tukin khan MADC Golden Jubilee Hall, Siaha-ah Rashtriya
Gram Swaraj Abhiyan (RGSA) hnuaiah Siaha District chhunga Village Council 7 te
hnenah Computer set semna hun hman puiin khawvel changkanna in a ken tel
computer chu thiam tuma tan lak a tul thu a sawi a, kalkhawmte chu hun kaldan ang
zela inher rem zel tura chahin Langtlang tak leh tangkai taka hman a nih theih nana
a hmun ngeia kalchilha computer te chu VC pasarih (7) te hnenah sem a nih thu a
Sawl.

Minister chuan Sawrkarin inbiakpawhna tih hmasawn a ngai pawimawh tih
sawiin inthlunzawmna tha a awm theih nan khawl thar chu tangkai taka hmang turin
a chah a, Hmasawnna tluantling a awm theih nan VC te an pawimawh tih sawiin
theithtawp chhuah turin a chah a ni.

Minister chuan District mipuite Eizawnna kawnga an intodelh theihnan
thethtawp chhuah a tul thu a sawi a, intodelh duh te tanpui turin department a inring
reng tih a sawi.

Rashtriya Gram Swaraj Abhiyan (RGSA) hi Centrally Sponsored Scheme niin
Ministry of Panchayati Raj, Govt of India hnuaia mi a ni a, ram pum huap khawtlang
inrelbawlna tihchakna tura hmalakna a ni.

LAWNGTLAI WEST MLA

Lawngtlai West bialtu MLA Pu C. Ngunlianchunga’n infiamna chu ruihhlo
laka thalaite chhanhimna kawng tha tak anih thu a sawi.

Lawngtlai West MLA hian a MLA Fund hmanga sak Futsal Ground,
Bungtlang South ami chu nimin khan a hawng a, Pu C. Ngunlianchunga chuan Futsal
Ground chu thalaite ah rah tha chhuah se a duh thu sawiin taksa sawizawina kawng
ah tun aia nasa in thalaiten tan la se a duh tih sawiin, ruihtheihthil in thalaite a run
mek avangin infiamna chu thalaite khalh ngil theihna kawng tha tak anih thu a sawi.

MLA chuan Village Council te ram neitu leh bul tanpuitu te an nih angin
Futsal Ground chu an kutah awmin enkawl zel dan tur pawh a tul dan angin YLA te
nen inrawn tlangin ruahmanna siam se a duh tih a sawi a, Fund hmangin hmun tinah



hmasawnna thlen duh mahse indaih a harsat thu sawiin an hmalakna chinah lawm
thiam zel turin mipuite a ngen a ni.
<S>

HNAHLAN PHC

Champhai North bialtu MLA Pu H Ginzalala chuan Champhai District-a
Hnahlan Primary Health Centre-a hman tur X-Ray khawl dah thar a hawng.

Adviser to Chief Minister chuan X-Ray khawl hawn ani chu lawmawm atih
thu sawiin Hnahlan leh a chhehvel khua ten tangkai taka an hman a beisei thu
tarlangin Damloh nikhua a X-Ray ti tur a Champhai pan ngai lova khawl chhawp
hnaih a ni chu hmasawnna ropui tak a nih thu a sawi a, khawl neih theihna tur a tha
leh zung sengtute chungah lawmthu a sawi bawk.

MLA chuan Hnahlan chu Myanmar Ramri hrul a awm an nih avangin PHC
chu tih changtlun a tul hle a ti a, PHC mamawh hrang hrang bakah thil dang tangkai
tur te neih belh zel a nih theih nan theihtawp chhuah a tul thu a sawi bawk.

EVANGELICAL NURSES FELLOWSHIP

Evangelical Nurses Fellowship Headquarters, Aizawl-a thawk Pi
Thinlathnemi chuan tunlai hian Siaha District chhunga Evangelical Nurses
Fellowship unit hrang hrang tlawh kualin, vawiin khan Siaha khawchhunga Unit
pahnih District Hospital Siaha (DHS) leh Maraland Gospel Centenary Hospital
(MGCH) tlawhin hmasawnna tur hrang hrang sawiho a ni.

Pi Thinlaihnemi chuan MGCH chuan hmasawnna hrang hrang a ngaihtuah
thu sawiin a din tirh ngaihtuahin hmasawnna tam tak an hmu chu lawmawm atih thu
a sawi a, thawktute inpekna chu hlu a tih thu sawiin rawngbawlna ah ngaia theihtawp
chhuah chhunzawm zel turin a sawm a, Nurse hna chu hna ropui tak ani tih sawiin
Missionary hna ropui ber anih thu a sawi a ni.

ORANGE

Tunlai hian Thingsai hmun sang ber Chaltlang, Samtawia hmunah Serthlum
a rah tha hle a, a rah hmin tam tak a awm lai hian a par tan leh mek bawk.

Hnathial-a Akashvani Palai thudawn danin Thingsai-ah hian Serthlum tam tak
a rah a, A hmin chho tan mek hi Aizawl leh hmun danga hralh turin an lo mek a.
Huan neitu Pu Rotawna Serthlum hi chi hrang hrang awmin A pil pan tha tak leh a
pil chhah deuh te leh a pangngai ang chi an ni.

Thingsai Serthlum huan tam zawk hi khaw thleng aia hmun hniam vek an ni
hlawm a ni.

<>><>
NEET

Central Bureau of Investigation (CBI) chuan NEET (UG) 2026 exam paper
putru-a puh chungchangah thubuai a ziaklut. Union Ministry of Education hnuaia



Department of Higher Education in lehkha a thehluh behchhanin CBI chuan thubuai
hi a ziaklut a ni.

He thubuai kaihhnawihah hian Rajasthan Police Special Operations Group
(SOG) chuan mi 15 an hreng tawh a. He pawikhawihnaa a bultumtu ber nia puh
Jaipur mi Manish pawh SOG te hian an man tawh a ni.

Puan tawh angina National Testing Agency (NTA) chuan kumin 2026 NEET
(UG) exam tun thla ni 3 a neih chu a cancel a. Social Media lama tarlan danin NTA
chuan zirlaite tana tha zawk turin he thutlukna hi siam anih thu leh mipuiten NTA
ah rinna an nghat tih a hrait avangin exam neih tawh chu pawm loh a rel a. NTA
chuan exam neih leh hun tur hi a la puang lo a ni.

